
(Atti li l-pubblikazzjoni tagħhom mhijiex obbligatorja)

KUNSILL

DEĊIŻJONI TAL-KUNSILL U TAR-RAPPREŻENTANTI TA' L-ISTATI MEMBRI TA' L-UNJONI
EWROPEA MLAQQGĦIN FI ĦDAN IL-KUNSILL

tad-9 ta' Ġunju 2006

dwar l-iffirmar u l-applikazzjoni provviżorja tal-Ftehim Multilaterali bejn il-Komunità Ewropea u l-
Istati Membri tagħha, ir-Repubblika ta' l-Albanija, il-Bosnja u Ħerzegovina, ir-Repubblika tal-Bulga-
rija, ir-Repubblika tal-Kroazja, dik li qabel kienet ir-Repubblika Jugoslava tal-Maċedonja, ir-Repub-
blika ta' l-Islanda, ir-Repubblika tal-Montenegro, ir-Renju tan-Norveġja, ir-Rumanija, ir-Repubblika
tas-Serbja, u l-Missjoni ta' Amministrazzjoni Temporanja tan-Nazzjonijiet Uniti fil-Kosovo dwar l-

Istabbiliment ta' Żona ta' Avjazzjoni Komuni Ewropea (ECAA)

(2006/682/KE)

IL-KUNSILL TA' L-UNJONI E WROPEA U R-RAPPREŻENTANTI TA' L-
ISTATI MEMBRI TA' L-UNJONI EWROPEA MLAQQGĦIN FI ĦDAN
IL-KUNSILL,

Wara li kkunsidraw it-Trattat li jistabbilixxi l-Komunità Ewro-
pea, u b'mod partikolari l-Artikolu 80(2), flimkien ma' l-ewwel
sentenza ta' l-ewwel sottoparagrafu ta' l-Artikolu 300(2) u l-
Artikolu 300(4) tiegħu,

Wara li kkunsidraw il-proposta mill-Kummissjoni,

Billi:

(1) Il-Kunsill awtorizza lill-Kummissjoni biex tiftaħ negozjati
ma' ċerti pajjiżi terzi Ewropej biex tiġi stabbilita Żona ta'
Avjazzjoni Komuni Ewropea (ECAA);

(2) F'isem il-Komunità u l-Istati Membri tagħha l-Kummiss-
joni nnegozjat Ftehim Multilaterali ma' l-Albanija, il-
Bosnja u Ħerzegovina, il-Bulgarija, il-Kroazja, dik li qabel
kienet ir-Repubblika Jugoslava tal-Maċedonja, l-Islanda, l-
Montenegro, in-Norveġja, ir-Rumanija, is-Serbja u l-Miss-
joni ta' Amministrazzjoni Temporanja tan-Nazzjonijiet
Uniti fil-Kosovo dwar l-istabbiliment ta' Żona ta' Avjaz-
zjoni Komuni Ewropea skond id-Deċiżjoni tal-Kunsill li
tawtorizza lill-Kummissjoni tiftaħ in-negozjati;

(3) Soġġett għall-konklużjoni possibbli tiegħu f'data aktar
tard, il-Ftehim innegozjat mill-Kummissjoni għandu jiġi
ffirmat u applikat provviżorjament,

IDDEĊIDEW KIF ĠEJ:

Artikolu 1

1. L-iffirmar tal-Ftehim Multilaterali bejn il-Komunità Ewro-
pea u l-Istati Membri tagħha, ir-Repubblika ta' l-Albanija, il-
Bosnja u Ħerzegovina, ir-Repubblika tal-Bulgarija, ir-Repub-
blika tal-Kroazja, dik li qabel kienet ir-Repubblika Jugoslava tal-
Maċedonja, ir-Repubblika ta' l-Islanda, ir-Repubblika tal-Monte-
negro, ir-Renju tan-Norveġja, ir-Rumanija, ir-Repubblika tas-
Serbja u l-Missjoni ta' Amministrazzjoni Temporanja tan-Naz-
zjonijiet Uniti fil-Kosovo dwar l-Istabbiliment ta' Żona ta'
Avjazzjoni Komuni Ewropea (ECAA), minn hawn 'il quddiem
imsejjaħ “il-Ftehim”, huwa b' dan approvat f'isem il-Komunità,
soġġett għal Deċiżjoni tal-Kunsill dwar il-konklużjoni tal-Fte-
him.

2. Il-President tal-Kunsill hu hawnhekk awtorizzat biex jaħ−
tar il-persuna(i) awtorizzata/i biex t/jiffirma/w il-Ftehim f'isem
il-Komunitá, soġġett għall-konklużjoni tiegħu.

3. Sakemm jidħol fis-seħħ, il-Ftehim għandu jiġi applikat
skond l-Artikolu 29(3) tiegħu. Il-President tal-Kunsill huwa b'
dan awtorizzat jagħmel in-notifika msemmija f'dik id-disposiz-
zjoni f'isem il-Komunitá u l-Istati Membri tagħha.

4. It-test tal-Ftehim huwa mehmuż ma' din id-Deċiżjoni.

Artikolu 2

1. Il-Komunità u l-Istati Membri għandhom ikunu rap-
preżentati fil-Kumitat Konġunt stabbilit taħt l-Artikolu 18 tal-
Ftehim.

2. Il-Kummissjoni għandha tadotta l-pożizzjoni li għandha
tittieħed mill-Komunità u l-Istati Membri tagħha rigward id-
deċiżjonijiet tal-Kumitat Konġunt taħt l-Artikolu 17 tal-Ftehim,
li sempliċiment jestendi l-atti tal-leġislazzjoni tal-Komunità billi
jinkludihom fl-Anness I tal-Ftehim, soġġett għal kwalunkwe
modifiki tekniċi meħtieġa.

3. Għal deċiżjonijiet oħra tal-Kumitat Konġunt rigward
kwistjonijiet li jaqgħu fil-kompetenza Komunitarja, il-pożiz-
zjoni tal-Komunità u l-Istati Membri tagħha għandha tiġi adot-
tata mill-Kunsill, li jaġixxi b'maġġoranza kwalifikata, fuq pro-
posta mill-Kummissjoni.

4. Għal deċiżjonijiet oħra tal-Kumitat Konġunt rigward
kwistjonijiet li jaqgħu fil-kompetenza ta' l-Istati Membri, il-
pożizzjoni li għandha tiġi ppreżentata għandha tiġi adottata
mill-Kunsill, li jaġixxi b'unanimità, fuq proposta mill-Kummiss-
joni jew mill-Istati Membri.

5. Il-pożizzjoni tal-Komunità u l-Istati Membri fil-Kumitat
Konġunt għandha tiġi ppreżentata mill-Kummissjoni, ħlief
f'oqsma li jaqgħu fil-kompetenza esklussiva ta' l-Istati Membri f'
liema każ din għandha tiġi ppreżentata mill-Presidenza tal-Kun-
sill jew, jekk il-Kunsill jiddeċiedi hekk, mill-Kummissjoni.

Magħmula fil-Lussemburgu nhar id-9 ta' Ġunju 2006.

Għall-Kunsill

Il-President
H. GORBACH

